
 
 

      14.juni 2017 

 

Inatsisartut suleriaasianni § 37 naapertorlugu, matumuuna apeqqutit uku Naalakkersuisunut 

saqqummiuppakka: 

 

 

Naalakkersuisunut apeqqutit: 

 

1. Naalakkersuisut angallatinut Ilivilermut Qavammullu kalaallit suliffeqarfiini 

kisiartaallutik pisassiissutinik tunniussinnginnerminni suna 

tunngavilersuutigaat? 

 

2. Naalakkersuisut angallatinut marlunnut taakkununnga, APF-imit 

pigineqartunit, immikkut avaleraasartoortassanik tunniussinissamut 

pilersaaruteqarpat?  

 

3. Siunissami qaninnermi patajaassutsip, ineriartornerup nunamilu 

suliffissuaqarneq Tunumi kujataanilu attatiinnarumallugit Naalakkersuisut 

qanoq aaqqissusiornissartik takorloorpaat? 

 

4. Allaffissornikkut piumasaqaatit immikkoortiterinerillu suut pisassiissutinik 

agguaassinermi atorneqartarpat? 

 

5. Tunniussinernut atatillugu immikkoortut 1-4 tunniussinermi atorneqartarput. 

Nalunaaruteqarnerit nalilersuinerillu qanoq ingerlanneqartarpat?  

 

(Inatsisartunut ilaasortaq Debora Kleist, Inuit Ataqatigiit) 

 
 

Tunngavilersuut: 

Ullumikkut nalunngilarput  kujataani suliffissaaleqineq annertuumik ajornartorsiutaasoq. 

Tamannalu kommunimut aningaasaqarnikkut isumaginninnermullu tunngasutigut annertuunik 

unammilligassiisarpoq. 

Ilivilip Qavaallu avaleraasartoorniarnermut pisassinneqannginnerat, angallatit taakku ukiup 

sinnerani umiarsualivimmiiginnarnerat kinguneqarsinnaavoq – tamanna inuttanut kalaaliusunut 

Nanortalimmiunut Qaqortormiunullu sunniuteqassaaq. Tamanna naleqqutinngitsutut isigaara, 

inuttaasummi aalajangersimasunik isertitaqartut ilaquttaminnik pilersuisuullutillu, 

kommunimut akileraarutinik isaatitsisuupput. 

Ilivilermut Qavammullu, APF-imit pigineqartunut avaleraasartoortassiineq angallatit ukioq 

kaajallallugu atorneqarnissaannut pisariaqartuuvoq, tamannalu kalaallit inuttat 

iluaqutigissavaat kiisalu APF-ip Tunumi kujataanilu nunami suliffeqarfiisa ineriartornerannut 

iluaqutaassalluni.   

Apeqqutima ullut suliffiit qulit ingerlaneranni akineqarnissaat kissaatigaara. 

 


